
	1.
	ՀՀ ֆինանսների նախարար
1/4.5-4/79925-11

(07.06.2011թ.)
	1. Չնայած ներկայացված Նախագծով պահպանվել է վերոհիշյալ ծախսային ծրագրի գծով ՀՀ 2011 թվականի պետական բյուջեով նախատեսված ընդհանուր չափաքանակը, սակայն ծախսերի նախահաշվի լրամշակված տարբերակում կատարվել են առանձին ծախսային հոդվածների գծով փոփոխություններ, որոնք հանգեցրել են գումարների ավելացմանը (էլեկտրաէներգիայի գծով`` 1873.5 հազ. դրամով, կապի և այլ ծառայությունների գծով`` 4076.6, փորձագետ` բիզնես զարգացումների գծով հաստիքի` տարեկան 4836.0, համակարգչային և այլ սարքավորումների ձեռքբերման գծով` 8940.1, կրթական ծրագրերի ձեռքբերման գծով` 2038.0 և կահույքի ձեռքբերման գծով` 718.3 հազ. դրամով):

	Ընդունված է մասամբ: Էլեկտրաէներգիայի ծախսերի հաշվարկը կատարվել է հիմք ընդունելով ՀՀ ֆինանսների նախարարության կողմից տրամադրված մեթոդական ցուցումները, ինչպես նաև հաշվի է առնվել ջեռուցվող տարածքի մեծությունը ըստ Անշարժ գույքի վարձակալության իրավունքի գրանցման վկայականի 204.45 ք.մ: Այն դեպքում, երբ վարձակալված տարածքը ավելի մեծ է (պատճեն կցվում է): Ինչ վերաբերվում է փորձագետների վարձատրության մեծությանը, ապա դրանք համապատասխանում են ՀՀ ֆինանսների նախարարության կողմից ԾԻԳ-երի համար սահմանված դրույքաչափերի մեծությանը (հիմք ընդունելով Հիմնադրամի հոգաբարձուների խորհրդի անդամի պահանջը` ՀՀ ֆինանսների նախարարության կողմից): Ինչ վերաբերվում է կահույքի ձեռքբերմանը, ապա հաշվարկը կատարվել է Հայաստանում համապատասխան ապրանքների իրացման միջինից ցածր գները: Այլ ծախսերի ձեռքբերման հիմնավորումները մանրամասն ներկայացված են եղել ծախսերի նախահաշվին կից : 
	Հիմնավորմանը կից ներկայացվում եմ հաշվարկ հիմնավորումները:

	
	
	2. Բացի այդ ծախսերի նախահաշվում ընդգրկվել են նոր ծախսային հոդվածներ, որոնք չեն քննարկվել բյուջետային գործընթացի ժամանակ(տրանսպորտային միջոցի ծախսեր` 10309.6 հազ.դրամ, այդ թվում ավտոմեքենայի ձեռքբերում` 8500.0, գործուղման ծախսեր` 2432.3, մեխանիկայի և էլեկտրոնիկայի լաբորատորիաների աշխատանքի ապահովում` 11628.0, շինարարության գծով պատասխանատուի հաստիք` տարեկան 3840.0, փորձագետ հետազոտությունների ու մշակումների գծով հաստիք` տարեկան 3600.0, զարգացման փորձագետ/խորհրդատուի հաստիք` տարեկան 2400.0 և մասնագետների ուսուցում և դասընթացների կազմակերպում` 8512.0 հազ.դրամ):


	Ընդունված է մասամբ: Տրանսպորտային ծախսերի անհրաժեշտությունը պայմանավորված է Հիմնադրամի բնականոն աշխատանքներն ապահովելու հանգամանքից: Ներկայումս Հիմնադրամի կողմից իրականացվում է տրանսպորտային միջոցի վարձակալում: Սակայն Հիմնադրամի հոգաբարձուների խորհրդի կողմից` բյուջեով նախատեսված տրանսպորտային ծախսերի արդյունավետ կառավարումն ապահովելու, ինչպես նաև կատարված միջոցառումները չափելի արդյունքներով ապահովելու համար փոփոխել և հաստատել են տրանսպորտային ծախսերի ուղղությունները` վարձակալության փոխարեն իրականացնել ավտոմեքենայի ձեռքբերում: Հաշվի առնելով այն հանգամանքը, որ վարձակալության միջին ծախսն ամսական կազմում է բավականին մեծ գումար, ուստի նպատակահարմար է որպես սեփականություն ձեռք բերել ավտոմեքենա, որն, ի վերջո կայուն արժեք է: Բացի այդ, հաշվի առնելով այն հանգամանքը, որ Գյումրու տնտեսական զարգացման հիմնադրամը ՀՀ կառավարության կողմից հիմնադրաված կառույց է, ցանկացած հիմնական միջոցի ձեռքբերումը հանդիսանում է ՀՀ պետության սեփականություն:
Ինչ վերաբերվում է ծրագրային միջոցառումների փորձագետների վարձատրությանը` տես. կետ 1-ում բերված հիմնավորումը: 
	Կից ներկայացվում է Հոգաբարձուների խորհրդի նիստի արձանագրությունը:

	
	
	3. Միաժամանակ անհրաժեշտ է. 1). Նախագծի վերնագիրը, ինչպես նաև 1-ին և 2-րդ կետերը համապատասխանեցնել ՀՀ կառավարության կողմից 23.12.2010թ. ընդունված <<Հայաստանի Հանրապետության 2011 թվականի պետական բյուջեի կատարումն ապահովող միջոցառումների մասին>> N 1748-Ն որոշման 15-րդ կետի 2-րդ ենթակետում ձևակերպված <<Գյումրու տեխնոպարկի գործունեության իրականացման 2011 թվականի ծրագիրը հաստատելու մասին>> անվանմանը:


	Ընդունված  է
	

	
	
	2). Նախագծին կից հավելված 1-ով հաստատվող նույնանուն ծրագրի 5-րդ բաժնի 7-րդ կետը խմբագրել հետևյալ բովանդակությամբ.

<<7. Հայաստանի Հանրապետության 2011 թվականի պետական բյուջեով ծրագրի իրականացման համար նախատեսվել է 200000.0 հազար դրամ, սակայն ՀՀ կառավարության 27.01.2011թ. N 43-Ն որոշմամբ հաստատված ցուցանիշից վերաբաշխման կարգով կատարվել է 3500.0 հազար դրամի նվազեցում և ճշտված բյուջեն կազմել է 196500.0 հազար դրամ>>: 


	Ընդունված է:
	

	
	
	 Հարկ է նշել նաև, որ Նախագծի հավելված 1-ով հաստատվող 2011 թվականի ծրագրի նախագծում սահմանված կարգով ներկայացված չեն նախորդ տարիների բյուջետային հատկացումների հաշվին իրականացված ծրագրային 4 միջոցառումների արդյունքային և ֆինանսական տվյալների վերաբերյալ վերլուծական անհրաժեշտ տեղեկատվությունը: 


	Ընդունված է մասամբ:  «Ծրագրի նկարագիր» բաժնում մանրամասն ներկայացված է 2010թ. ընթացքում կատարված աշխատանքները և ստացված արդյունքները: Միաժամանակ հարկ է նշել, որ համանման տեղեկատվություն հաշվետվության տեսքով ՀՀ ֆինանսների նախարարություն արդեն իսկ ներկայացվել է «Հայաստանի Հանրապետության 2010 թվականի պետական բյուջեի կատարման հաշվետվությունը» պատրաստելու ժամանակ: Բացի այդ Հիմնադրամի կողմից հրապարակվել է 2010թ. գործունեության վերաբերյալ իրականացված աուդիտորական դիտարկման եզրակացությունը: 
	Կից ներկայացվում է Հոգաբարձուների խորհրդի նիստի արձանագրությունը, ինչպես նաև 2010թ. ֆինանսական աուդիտորական եզրակացության պատճենը:

	
	
	Ինչ վերաբերում է բյուջետային բնա​գա​վառում կար​գա​վոր​ման ազդեցության գնահատականին, ապա եզրակացություն հնարավոր է հայտնել ՀՀ կառավարության 28.10.2010թ. նիստում հավանության արժանացած «Նորմատիվ իրավական ակտերի նախագծերը` բացա​ռությամբ «Հայաստանի Հանրապետության պե​տական բյուջեի մասին» Հայաստանի Հան​րապետության օրեն​​քի նախագծի, ներկայացնելու ուղեցույցին հավանություն տալու մասին» N 42 արձանագրության (11-րդ կետ) 3-րդ կետի ձևաչափով տեղեկանքը (նրանում ամրագրված տվյալների ու ֆինանսական գնահատականների ցուցանիշները հիմնավորող անհրաժեշտ տեղեկատվությունը) ներ​կա​յացնելու պարագայում:


	
	

	2.
	ՀՀ տարածքային կառավարման նախարարի առաջին տեղակալ

03/15/3820-11

(15.06.2011թ.)
	Ոորոշման նախագծի վերաբերյալ դիտողություններ ու առաջարկություններ  չկան:


	
	

	3.
	ՀՀ արդարադատության նախարար 

01/3870-11
(28.06.2011թ.)
	1. Որոշման նախագծի 1-ին կետի 2-րդ ենթակետն անհրաժեշտ է խմբագրել և համապատասխանեցնել որոշման նախագծով հաստատվող հավելված 2-ի վերնագրի պահանջներին մասնավորապես` նախագծի 1-ին կետի 2-րդ ենթակետում «ՑԱՆԿ»  բառը փոխարինել «ԺԱՄԱՆԱԿԱՑՈՒՅՑ» բառով:
	Ընդունված է:
	Հավելված 2-ում “Ժամանակացույց” բառը փոխարինվել է “Ցանկ” բառով:

	
	
	2. Որոշման նախագծով հաստատվող հավելված 1-ի նախաբանի 2-րդ պարբերությունում «Հայաստանի» բառից հետո անհրաժեշտ է լրացնել «Հանրապետության» բառը: 
	Ընդունված է:

	«Հանրապետության» բառը լրացվել է:


	
	
	3. Որոշման նախագծով հաստատվող հավելված 1-ի նախաբանի 3-րդ պարբերությունում «Շիրակի» բառից առաջ անհրաժեշտ է լրացնել «Հայաստանի Հանրապետության» բառերը: 
Նույն դիտողությունը վերաբերում է նաև 4-րդ գլխի 6-րդ կետի 1-ին ենթակետի 2-րդ պարբերությանը:


	Ընդունված է:

Ընդունված է:


	«Հայաստանի Հանրապետության» բառերը լրացվել են:

«Հայաստանի Հանրապետության» բառերը լրացվել են:

	
	
	4. Որոշման նախագծով հաստատվող հավելված 1-ի նախաբանի 13-րդ պարբերությունում «Հայաստան» բառն անհրաժեշտ է փոխարինել «Հայաստանի Հանրապետություն:
	Ընդունված է:
	«Հայաստան» բառը փոխարինվել  է «Հայաստանի Հանրապետություն» բառերով:

	
	
	5. Որոշման նախագծի 1-ին գլխի 1-ին կետի 1-ին ենթակետում անհրաժեշտ է ճիշտ նշել հիշյալ ենթակետով նախատեսված որոշման վերնագիրը, մասնավորապես` «ծրագիրը հաստատելու» բառերը փոխարինել «ծրագրի» բառով` նկատի ունենալով ՀՀ կառավարության 2008 թվականի ապրիլի 28-ի թիվ 380-Ա որոշման վերնագրի պահանջները: 
	Ընդունված է:
	Վերնագիրը համապատասխանեցվել է ՀՀ կառավարության 2008 թվականի ապրիլի 28-ի թիվ 380-Ա որոշման վերնագրի պահանջներին:

	
	
	6. Որոշման նախագծով հաստատվող հավելված 1-ի 2-րդ գլխի 3-րդ կետում «Գյումրու պարագայում» բառերն անհրաժեշտ է փոխարինել «Գյումրի քաղաքում» բառերով:


	Ընդունված է:
	«Գյումրու պարագայում» բառերը փոխարինվել են «Գյումրի քաղաքում» բառերով:

	
	
	7. Որոշման նախագծով հաստատվող հավելված 1-ի 4–րդ գլխի 6-րդ կետի 3-րդ ենթակետը խմբագրման կարիք ունի, մասնավորապես հիշյալ ենթակետով նախատեսված «շինարարական աշխատանքների վերահսկողության» դրույթն անհրաժեշտ է հանել, քանի որ հիշյալ դրույթը չի բխում Հայաստանի Հանրապետության Սահմանադրության 83.5-րդ և «Իրավական ակտերի մասին» Հայաստանի Հանրապետության օրենքի 9-րդ հոդվածի 4-րդ մասի պահանջները:
	Ընդունված չէ, քանի որ 2011 թվականի հունվարի 26-ին ստորագրված և ՀՀ Նախագահի կողմից ս.թ. ապրիլի 26-ին վավերացված` Հայաստանի Հանրապետության և Վերակառուցման և զարգացման միջազգային բանկի միջև «Էլ.- հասարակության և մրցունակության համար նորարարության ծրագիր» N7963-AM վարկային համաձայնագրում ամրագրված պարտավորությունների համաձայն վարկային միջոցների հաշվին նախատեսվում է իրականացնել Գյումրու Մանկավարժական ինստիտուտի նախկին շենքի վերանորոգում, իսկ ՀՀ կառավարությունը պարտավորվում է իրականացնել նշված վերանորոգման աշխատանքների վերահսկողությունը, մասնավորապես, վարձել շինարար-մասնագետի` վերանորոգման գործընթացը վերահսկելու նպատակով:
	

	
	
	8. Որոշման նախագծով հաստատվող հավելված 1-ի նախաբանի տեքստի համարակալումն անհրաժեշտ է համապատասխանեցնել «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջներին:


	Ընդունված է:
	Համարակալումն համապատասխանեցվել է «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջներին

	
	
	9. Որոշման նախագծով հաստատվող հավելված 2-ի աղյուսակի 1-ին, 2-րդ, 3-րդ և 4-րդ կետերի 3-րդ սյունակներում ««Գյումրու տնտեսական զարգացման հիմնադրամ»» բառերից հետո անհրաժեշտ է լրացնել «(համաձայնությամբ)» բառը` նկատի ունենալով Հայաստանի Հանրապետության Նախագահի 2007 թվականի հուլիսի 18-ի ՆՀ-174-Ն հրամանագրի պահանջները, որոնց համաձայն ՀՀ կառավարությունը հանձնարարականներ է տալիս միայն պետական կառավարման մարմինների ղեկավարներին:
	Ընդունված է:
	«Գյումրու տնտեսական զարգացման հիմնադրամ» բառերից հետո լրացվել է «(համաձայնությամբ)» բառը:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

 ԷԿՈՆՈՄԻԿԱՅԻ ՆԱԽԱՐԱՐ                                                                                                   ՏԻԳՐԱՆ ԴԱՎԹՅԱՆ
